
ABSTRAKT
Krimi i organizuar është një ndër dukuritë më negative e cila po i shkakton një kërcënim të
madh politik dhe ekonomik secilit vend, duke sjellur kështu pasoja dhe dëme shumë të mëdha
ekonomike dhe psikologjike. Kjo dukuri është bërë një problem shumë i ndërlikuar dhe shumë i
rrezikshëm si për shoqërinë ashtu edhe për organet që qeverisin vendin. Komptenca dhe
përgjegjësia kryesore për luftimin dhe parandalimin e krimit të organizuar bie mbi organet
shtetërore siç janë policia, prokuroria dhe gjykatat. Edhe Kosova e cila sapo ka filluar
rimëkëmbjen e saj pas viteve të vështira që ka kaluar, në një mënyrë apo në një tjetër është bërë
pjesë krimit të organizuar. Edhe përkundër faktit që Republika e Kosovës ka nxjerrur ligje të
veçanta për parandalimin e krimit të organizuar kjo dukuri duket se ka marrur një hov të madh të
zhvillimit të saj. Një gjendje e ngjashme sa i përket kirmit të organizuar pothuajse mbizotëron
edhe në vendet tjera të Ballkanit.
Fjalët kyqe: Krim i organizuar, dukuri negative, ligje të veçanta, pasoja të rënda

ABSTRACT
The organized crime is one of the negative ocurrence which causes a major economic and
political threat of each country, bringing a lot of consequences such as economic and
psychological demages. This occurrence has made a very complicated problem and very
dangerous for society but also for organes that govern the country. The competence and main
responsibility for combating and preventing organized crime lie on the state autorities, as police,
prosecution and courts. Also Kosova which have started her recovery after difficult years that
has passed, in on way or another is made part of the organization crime. Despite the fact that
Republic of Kosova has issued special laws for prevention of the organization crime, this
occurrence seems to have taken a greater momentum of developement. A smilar situation about
organization crime almost prevails in other Ballkan countries.
Key words: Organization crime, negative occurrence, special laws, difficult consequences.

I.

HYRJE

Duke vlerësuar kompleksitetin, vëllimin dhe dëmet që shkakton kriminaliteti në përgjithësi temë
e këtij punimi diplome është pikërisht dukuria e Krimit të organizuar. Duke u nisur nga ajo që
krimi i organizuar është një dukuri e cila ka futur nën kthetrat e saj pothuajse gjithë Botën është
rëndësishme që kjo temë të shtrihet dhe të trajtohet që nga lindja e saj e deri tek zhvillimi dhe
hovi që ka marrur në ditët e sotme. Si teza kryesore në bazë të të cilave do të zhvillohet ky punim
do të jenë:
Historiku i krimit të organizuar – që në fillim të hartimit të kësaj teme duhet theksuar se
sjelljet jo të moralshme në shoqëri dhe krimi si dukuri në perrgjithësi, si dhe format e shfaqjes së
tij kanë qenë objekt trajtimi që në kohërat e lashta. Në këtë kapitull do të shtjellohet pikërisht
historiku i krimit të organizuar, evoluimi i tij nga kohërat e lashta e deri më sot. Dallimi se si
është manifestuar, si është shfaqur dhe si është zbuluar krimi i organizuar atëherë dhe sot.

Organizatat më të mëdha kriminale në Botë – në kuadër të këtij nënkapitulli do të ndalemi në
paraqitjen dhe analizimin e disa organizatave kriminale më të njohura në Botë. Kështu do të
përpiqemi që të paraqesim disa nga veçoritë kryesore të këtyre organizatave, duke u nisur nga
organizatat kriminale në Shtetet e Bashkuara ( Cosa Nostra amerikane ), për të vazhduar më
tutje me organizatat kriminale në Itali ( Mafia siciliane, Camorra, Ndrangheta etj.)

Përkufizimi i krimit të organizuar – pasiqë krimi i organizuar si një disiplinë shkencore është e
re, edhe sa i përket përkufizimit të tij ka përpilime të shumta, mirëpo gjithmonë këto përkufizime
e japin të njëjtin kuptim. Krimi i organizuar mund të përkufizohet si një dukuri negative me anë
të së cilës një grup i personave fitojnë dobi pasurore për vete ose për tjetrin Më gjerësisht sa i
përket përkufizimit të këtij nocioni në kuadër ndërkombëtar dhe sipas legjislacionit Kosovar do
të flitet në këtë kapitull.

Gjendja e krimit të organizuar në Kosovë dhe në shtetet e tjera të Ballkanit – Krimi i
organizuar ka marrë hov të madh si në Kosovë ashtu edhe në shtet e tjera të Ballkanit, ku rrugët
Ballkanike janë bërë rrugë kryesore nëpërmjet të cilave trafiku i dorgës, i qenieve njerëzore etj,
po shkon drejt BE – së. Se cilat janë të përbashkëtat dhe të veçantat e krimit të organizuar në mes
të Kosovës dhe vendeve tjera të Ballkanit do të shtjellohet në këtë pjesë të punimit.
Si metodë kryesore e hartimit të këtij punimi diplome është metoda hulumtuese, me anë të së
cilës janë mbledhur materialet e nevojshme rreth temës, më tutje vie metoda dogmatike
8

domethëthë paraqitja e një pjese në punim ashtu siç është lexuar dhe në fund vie metoda
krahasuese me anë të së cilës është bërë komperacioni ndërmjet krimit të organizuar në Kosovë
dhe në shtetet tjera të Ballkanit.
Si burime kryesore janë përdorur librat akademik, legjislacioni në fuqi, referenca nga interneti
etj.

II.

HISTORIKU

Krimi si fenomen shoqëror dhe individual si dhe shkaqet e tij, kanë qenë përherë objekt
interesimi, që nga paraqitja e shoqërisë njerëzore. Qysh nga kohërat më të hershme, ka patur
përpjekje që të shpjegohet arsyeja dhe shkaku se çka i shtyn disa individë dhe grupe të kryejnë
krime. Shpjegimet e paraqitjes së këtij fenomeni, kanë qenë të ndryshme dhe shpesh të
përcjellura me misticizëm dhe interpretime iracionale e jo të drejta. Këto qasje, lidhur me
shkaqet e krimit, kanë qenë të varura nga shkalla e civilizimit, orientimet ideore dhe përcaktimet
profesionale, si dhe prej nivelit shkencor të autorëve të cilët i kanë parashtruar. Interesimi i
opinionit për krimin ka qenë permanent, ngase të gjitha shoqëritë njerëzore janë kacafytur me
këtë dukuri të rrezikshme dhe përherë kanë bërë përpjekje ta pengojnë. Orvatjet e luftimit të
krimit vërehen që nga ndalesat apo tabutë e para në shoqëritë primitive, e deri te inkriminimet e
shumë sjelljeve si krime e vepra penale, në kodet penale bashkëkohore. Me të drejtë, disa autorë
konstatojnë se historia e civilizimit është në të njëjtën kohë edhe historia e krimit, sepse historia
njerëzore ka kaluar nëpër ngjarje e kohëra të përcjella me dhunë e krime të llojllojshme. Për
shkak të natyrës së vet shkatërruese, krimi përherë ka ka zgjuar frikë, pasiguri dhe tmerr ndër
qytetarë, duke shtuar në të njejtën kohë interesimin për të. Prandaj, në të gjitha fazat e zhvillimit
të shoqërisë njerëzore, është shprehur një interesim i veçantë për natyrën, shkakun dhe motivet e
krimit si dhe për pasojat shpesh tragjike dhe mënyrën e pengimit dhe dënimit të tij. Misteri i
krimit dhe i dënimit të tij, ka qenë objekt trajtimi nga shumë mendimtarë, filozofë, shkrimtarë
dhe krijues të tjerë të artit. Për krimin, për vrazhdësinë, mizorinë dhe bizaritetin e tij, janë thurrë
legjenda, përralla dhe tregime nga popuj të ndryshëm të botës. Krimi dhe sjelljet e ndryshme
kriminale në botën e sotme, janë bërë temë dite e medieve të shkruara dhe elektronike.
Programet filmike, televizive, video – klubet, faqet e internetit dhe repertuaret e kinemave, janë
përplot me tema dhe përmbajtje të krimeve të dhunës, vrasjeve, dhunimeve seksuale,
kidnapimeve, akteve terroriste, plaçkitjeve, pornografisë, aferave, skandaleve dhe sjelljeve tjera
patologjike dhe kriminale. Këto përmbajtje që prezantohen, shpesh janë të ngarkuara me ngjarje
e imazhe morbide e mizore të cilat ndër lexues e shikues përcjellin porosi negative, duke nxitur e
zgjuar ndjenja dhe instinkte të ulëta, sidomos te të miturit dhe të rinjtë. Me vite të tëra, disa
gazeta e revista të verdha bulevardeske, mbajnë tirazh të lartë, duke preokupuar vëmendjen e
opinionit me shkrime për raste e ngjarje të krimeve më bizare, për afera e skandale të qarqeve të
larta, për korrupsion, për veprimet delikuente të elitave të politikës, biznesit, yjeve të filmit,
yjeve të sportit kulminant për konsumimin e drogës dhe për veprime të tjera1. Në këtë mënyrë
tema e krimit është prezente në të gjitha poret e jetës së njeriut në shoqërinë bashkëkohore. Për
këtë arsye, mund të shtrohet pyetja: prej nga gjithë ky interesim dhe preokupim i opinionit, cilat
janë arsyet dhe skaqet e tij? Në këtë drejtim në literaturën e kriminologjike janë bërë përpjekje që
të shpjegohen motivet dhe shkaqet e pranisë kaq të madhe të kësaj dukurie në qendër të
1

Dr. Ragip Halili, Kriminologjia, Prishtinë, 2005, fq. 10 - 11

vëmendjes së opinionit bashkëkohor. Kësisoj, interesimi dhe preokupimi i njerëzimit me krimin
shpjegohet me ndikimin e disa faktorëve: a) faktorët subjektiv dhe emocional, b) faktorët
objektivë ose rreziku real nga atakimet e krimit, c) faktorët ekonomikë dhe material, dhe d)
Interesimi me qëllim të vetëmbrojtjes dhe mbrojtjes.2

2.1.

Organizatat kriminale më të njohura në Botë

a) Cosa Nostra amerikane – është organizatë e njohur kriminale, e cila për herë të parë
është paraqitur në Itali, por aktivitetin e vet kriminal e ka vazhduar në Shtetet e
Bashkuara të Amerikës. Kjo organizatë kriminale është mjaft komplekse dhe ka një
strukturë organizative mjaft të përsosur. Vetë emërtimi ``Cosa Nostra`` do të thotë
``çështja e jonë``. Kjo organizatë kriminale në SHBA vepron dhe është e organizuar në
formë të familjeve – famiglia, të cilat kanë edhe sindikatën e tyre që është regjistruar si
sindikatë legale, por aktiviteti i saj kryesisht është aktivitet me veprime dhe transaksione
të llojllojshme kriminale.
b) Mafia siciliane – konsiderohet një ndër organizatat kriminale më të vjetra dhe me një
traditë të gjatë të zhvillimit. Kjo organizatë kriminale është paraqitur në Itali, përkatësisht
në Sicili të Italisë prej nga edhe e ka marrë emrin. Mafia si organizatë kriminale gjatë
rrugës së zhvillimit të saj fillimisht kishte një organizim primitiv, më tepër i bazuar në
elemente të traditës dhe në disa zakone apo doke që kishin të bënin me hakmarrjen dhe
veprimet e tjera të saj.

c) Camorra – është organizatë tjetër kriminale që është paraqitur dhe vepron në Itali. Kjo
organizatë kriminale vepron në qytetin e Napolit dhe rrethinën e tij. Fushat kryesore të saj
janë trafiku i drogave dehëse, reketizmi, trafiku klandestin i personave etj.3
d) Ndrangheta – Ndrangheta kalabreze ka selinë e saj kryesore në Kalabri, e cila përfshin
409 komuna me gjithsejt 2.146.724 banorë. Ndranghtea përbëhet nga 144 organizime me
5600 anëtarë, përafërsisht 1 në 383 banorë. Ajo realizon kontrollin e saj në territorin
kalabrez, falë raporteve të ngushta që kanë anëtarët e saj qytetarët, nëpërmjet familjeve
mafioze të quajtura ``ndrine``.4

2

Dr. Ragip Halili, Kriminologjia, Prishtinë, 2005, fq. 10 - 15
Prof. Dr. Rexhep Gashi, Krimi i Organizuar, Prishtinë, 2011, fq. 53 - 67
4
Zamir Poda, Krimi i Organizuar Transnacional, fq. 143
3

e) Sacra Corona Unita – është organizatë kriminale italiane e cila në krahasim me
organizatat e tjera italiane është më e vogël. Kjo organizatë kriminale e shtrinë aktivitetin
e saj kriminalë në rajonin e Pulias. Sacra Corona Unita si veprimtari kryesore e ka
trafikimin e drogave dehësve dhe trafikimin klandestin të personave, ku mjaft shpesh
këto veprime realizohen edhe me grupet kriminale nga Shqipëria.
f) Yakuza japoneze – Yakuza apo mafia japoneze sipas disa vlerësimeve radhitet si një
ndër organizatat kriminale me fuqi të madhe në botë. Ajo ka një organizim kriminal
mjaft kompleks dhe disponon edhe me sindikatën mjaft të fortë dhe të organizuar.
Yakuza japoneze është organizatë kriminale e cila merret me veprimtari të ndryshme
kriminale si: tregtia me droga dehëse e veçmas të amfetaminës, me organizimin e
prostitucionit, kontrabandën e armëve, me reketizëm, tregtinë e materialeve pornografike,
organizimin e bixhozit, ``larjen`` e parave, trafikimin e emigrantëve etj.
g) Triadat kineze – po ashtu janë ndër organizatat e fuqishme kriminale të cilat veprojnë në
Kinë dhe Hong-Kong. Por, veprimtaria e tyre shtrihet edhe më gjerë. Triadat kineze si
aktivitet kryesor të tyre kanë: trafikimin e drogave dehëse, organizimin e bixhozit,
organizimi i prostitucionit, reketizmi, tregtia me armë, trafikimi i femrave për qëllim
prostitucioni, trafiku klandestin i emigrantëve për në vendet evropiane dhe në SHBA,
``larja`` e parave etj.
h) Kartelet kolumbiane – janë organizata mjaft të fuqishme kriminale të cilat janë
paraqitur në Kolumbi. Këto organizata kriminale dallohen nga organizatat e tjera për
shkak se ato si aktivitet kryesor kriminal kanë prodhimin, përpunimin dhe trafikimin e
drogave dehëse, e në veçanti të kokainës si droga më e kërkuar në botën bashkëkohore.5
i) Mafia Ruse – Në literaturën kriminologjike bashkëkohore, kur flitet për kriminalitetin e
organizuar dhe organizatat kriminale, më të mëdha përmendet edhe e ashtuquajtura Mafia
Ruse. Mafia Ruse dhe grupet kriminale të organizuara nga ajo, merren me një varg
aktivitetesh kriminale si: shitblerja e armëve të llojllojshme nga arsenali i armatimit të
ish – Bashkimit Sovjetik. Në këtë drejtim, këto grupe kriminale po mirren edhe me
shitjen dhe tregtinë me lëndë të para radioaktive për prodhimin e armëve bërthamore dhe
armëve biologjike. 6

5
6

Prof. Dr. Rexhep Gashi, Krimi i Organizuar, Prishtinë, 2011, fq. 67 - 73
Dr. Ragip Halili, Kriminologjia, Prishtinë, 2005, fq. 148

j) Stidda – është organizimi kriminal i tipit mafioz i krijuar në provincën e Agrigento – s,
rajoni i Siçilisë. Ështe degëzuar më pas në zonat e Campofranco – s, Mussomeli – t dhe
Sutera – s, në Barrafranca e Pietraperzia, në Zonën e Katania – s dhe Siracua – s.
Megjithatë ka hedhur rrënjë edhe në Milano, Genova dhe Torino, por edhe jasht Italisë.
Organizimi nuk është i centralizuar, nuk ka komisione, nuk dihet se kush janë shefat.7

7

Zamir Poda, Krimi i Organizuar Transnacional, fq. 147

III. NOCIONI I KRIMIT TË ORGANIZUAR

3.1.

Përkufizimi ndërkombëtar i nocionit të krimit të organizuar

Duke u nisur nga fakti se krimi i organizuar është një formë e kriminalitetit që ka kaluar kufijtë
nacional dhe po merr gjithnjë e më shumë atribute të një krimi ndërkombëtar, me pasoja të
shumta për njerëzimin, si dhe në mungesë të përkufizimeve të qarta të legjislacioneve nacionale
përkitazi me këtë dukuri, deri më tani janë shënuar disa përpjekje serioze në drejtim të
përkufizimit të këtij nocioni nga autorët e ndryshëm si dhe nga bashkësia ndërkombëtare, e
veçmas nga Organizata e Kombeve të Bashkuara. Kësisoj, janë nxjerrë edhe konventa me
karakter ndërkombëtar që kanë të bëjnë me përcaktimin e elementeve të grupit të organizuar
kriminal si dhe me parashikimin edhe të disa masave me qëllim të luftimit dhe parandalimit të tij.
Këto nisma të organizatave ndërkombëtare kanë ndihmuar në masë të madhe edhe legjislacionet
e vendeve të ndryshme, të cilat me rastin e përcaktimit të elementeve të kësaj dukurie kriminale
si dhe të parashikimit të masave dhe mjeteve të luftimit të saj, kryesisht si pikëmbështetje kanë
pasur përkufizimet dhe qasjet ndërkombëtare. Sipas të dhënave nga literatura mund të
konstatojmë se termi ``krim i organizuar`` për herë të parë është përdorur në vitin 1896, në një
raport vjetor të Shoqatës për Parandalimin e Krimit, në Nju-Jork. Në këtë raport ky term përdorej
për veprimet e ndaluara të bixhozit dhe prostitucionit, të mbrojtura nga zyrtarët publik. Kjo lenë
të kuptohet se si krim i organizuar fillimisht janë konsideruar bizneset ilegale në të cilat kanë
qenë të përfshirë poltikanët, oficer policie, jurist apo vjedhës profesional, krimet e të cilëve
konsideroheshin si krime të organizuara. Sipas Enciklopedisë mbi krimin dhe ndëshkimin:
``Krimi i organizuar mundet përgjithësisht të përkufizohet si konspiracion i përbashkët i dy ose
më shumë personave në baza të vazhdueshme dhe të fshehta, me qëllim të kryerjes së një apo më
shumë krimeve të rënda dhe me qëllim të sigurimit të drejtpërdrejtë apo të tërthortë të përfitimit
financiar apo përfitimit tjetër material. Ndërsa, sipas Fjalorit të Urtë të Kriminologjisë, Krimi i
organizuar ``... përfshin aktivitete në zhvillim (rritje) të cilat bashkërisht janë të përfshira në
prodhimin, furnizimin dhe financimin e tregjeve ilegale në mallra dhe shërbime. Në Evropë,
përpjekjet e para për të përkufizuar krimin e organizuar janë shënuar aty rreth viteve te 80 – ta të
shekullit të kaluar.Këto përpjekje për të dhënë një përkufizim të krimit të organizuar janë bërë
edhe në nivel ndërkombëtar.8
Sipas Interpolit, krimi i organizuar përfshin ``... grupin i cili posedon strukturë të përbashkët me
synim që të sigurojë para përmes aktiviteteve ilegale, shpeshherë duke mbijetuar përmes
8

shkaktimit të frikës dhe korrupsionit.9 Sipas Konventës së Kombeve të Bashkuara kundër krimit
të organizuar ndërkombëtar të vitit 2000, me termin ``Grup kriminal i organizuar`` nënkuptohet
grupi i strukturuar i përbërë prej tre apo më shumë personave, që ekziston për një kohë të caktuar
dhe i cili vepron në bashkëpunim me qëllim të kryerjes së një apo më shumë krimeve të rënda
apo veprave penale të përcaktuara në këtë Konventë, me qëllim të përfitim të drejtpërdrejtë apo
të tërthortë të dobisë pasurore apo financiare. Konventa potencon obligimin e shteteve për
inkriminimin e veprave penale serioze (të rënda) transnacionale (për të cilat është paraparë
dënimi prej së paku 4 vjet), korrupsionin, larjen e parave dhe obstruksion i drejtësisë, të kryera
nga ana e grupit të organizuar kriminal. Qëllimi i nxjerrjes së kësaj konvente është të nxisë
bashkëpunimin për të parandaluar dhe luftuar me efikasitet krimin e organizuar ndërkombëtar.
Me fillimin e aplikimit të Konventës së Kombeve të Bashkuara kundër krimit të organizuar
ndërkombëtar, në shumicën e vendeve është filluar me reforma në fushën e legjislacionit penal.
Kryesisht janë zhvilluar tre modele legjislative: 1. miratimi i ligjeve të posaçme për krimin e
organizuar, 2. zgjidhje në kuadrin e legjislacionit të përgjithshëm penal dhe 3. modeli i
kombinuar, i cili krahas risive në kodet penale nënkupton edhe nxjerrjen e ligjeve të posaçme
(p.sh. për korrupsionin, larjen e parave etj.).10

3.2.

Nocioni i krimit të organizuar sipas legjislacionit penal të Kosovës

Pas përfundimit të luftës në Kosovë dhe të çlirimit të saj, në bazë të Rezolutës nr.1244 të
Këshillit të Sigurimit të OKB-së, të datës 10 qershor 1999, në Kosovë vendoset prania
ndërkombëtare civile dhe ushtarake. Me fillimin e funksionimit të Misionit të Administratës së
Përkohshme të Kombeve të Bashkuara në Kosovë (UNMIK), natyrisht se pushon të vlejë
aplikimi i legjislacionit jugosllav, përkatësisht atij serb në Kosovë. Në periudhën e pasluftës,
Kosova është ndeshur me një vakum ligjor dhe institucional, si pasojë e mungesës së ligjeve
vetanake. Me qëllim të plotësimit të zbrazëtirës juridike në Kosovën e pasluftës, UNMIK – u
fillon të nxjerrë akte përkatëse juridike në formë të rregulloreve. Me legjislacionin e ri penal të
Kosovës, krahas risive të shumta dhe standardeve ndërkombëtare që janë aprovuar, janë paraparë
edhe dispozita që i referohen edhe krimit të organizuar. Kështu, ndër aktet e para juridike që janë
nxjerrë në këtë fushë konsiderohet Rregullorja e UNMIK –ut nr.2001/22 ``Mbi masat kundër
kriminalitetit të organizuar``. Kësisoj, sipas nenin 1 të kësaj rregulloreje ``Kriminalitet i
organizuar`` do të thotë kryerja e një ``krimi të rëndë`` nga një ``grup i organizuar`` me qëllim të
përfitimit financiar apo ndonjë përfitimi tjetër material të drejtpërdrejtë apo indirekt.11

9

Përveç rregulloreve të UNMIK –ut, dispozitat që i referohen krimit të organizuar janë paraparë
edhe në kodet penale dhe procedurale të Republikës së Kosovës. Mund të thuhet se këto
dispozita juridike janë në pajtim me dispozitat dhe standardet ndërkombëtare që janë nxjerrë në
fushën e krimit te organizuar. Kësisoj, me Kodin Penal të Kosovës, përveç dispozitave të pjesës
së përgjithshme që kanë të bëjnë me bashkëpunimin në kryerjen e veprave penale është paraparë
edhe një vepër e posaçme e titulluar ``Krimi i organizuar`` (neni 274), në kuadrin e kapitullit të
veprave penale kundër pasurisë. Kështu, sipas nenit 274 paragrafi 7 i këtij kodi, shprehja `` Krim
i organizuar`` do të thotë krim i rëndë i kryer nga ndonjë grup i strukturuar për të përfituar
drejtpërsëdrejti ose tërthorazi dobi pasurore a financiare.12

IV. ZBULIMI DHE TË PROVUARIT E KRIMIT TË
ORGANIZUAR

4.1.

Të provuarit e krimit të organizuar dhe masat e mundshme të luftimit
të kësaj dukurie negative të shoqërisë

Një parakusht për paanësinë dhe profesionalizmin e hetimeve penale për organin që kryen
ndjekjet penale të korrupsionit është që të jetë i pavarur në kuptimin institucional, financiar dhe
politik. Sipas të gjitha studimeve për antikorrupsion, suksesi i një fushate kundër korrupsionit
matet me dënimin e ``peshkut të madh``, d.m.th., një personi me një status hierarkikë të
caktuar.13
-

-

-

-

Krimi i organizuar dhe korrupsioni, si formë e këtij kriminaliteti, për shkak të natyrës së tij
të fshehtë, bëjnë pjesë në krime ku shkalla e të provuarit është në nivelin tejet të ulët.
Kriminaliteti bashkëkohor, posaçërisht krimi i organizuar, para organeve të ndjekjes
shtrojnë aso detyra të cilat, pa përdorimin e mjeteve dhe metodave speciale hetimore në
procedurën parapenale nuk mund të realizohen.
Për këtë, me qëllim të zbulimit, ndriçimit dhe të provuarit (argumentimit) të veprave
penale të krimit të organizuar dhe korrupsionit, janë inkorporuar mekanizma te veçantë
procesualo – juridik.
Fjala është për teknika dhe metoda speciale hetimore të parapara në Kodin e Procedurës
penale, si masë të mbikëqyrjes sekrete të cilat janë formë e veçantë e mbledhjes së të
dhënave.
Mbikëqyrja sekrete dhe inçvizimi sekret i bisedave telefonike.
Fotografimi sekret, videoincizimi.
Blerja fiktive e lëndëve.
Përcjellja e transportit dhe dorëzimit të lëndëve – pasuria e fituar me vepër penale.
Sigurimi i të dhënave nga bankat.
Përdorimi i mekanizmave elektronike për zbulimin e lokacioneve të krimit.
Angazhimi i hetuesit, dëshmitarit të fshehtë.14

4.2.

Dobia pasurore e fituar me veprimtarinë e krimit të organizuar

Grumbullimi i kapitalit në duart e kriminelëve ka mundësuar krijimin e një shtrese të keqbërësve,
që zhvillojnë fuqinë private, që e shfrytëzojnë në mënyrë të pamëshirshme dhe në këtë mënyrë
kërcënojnë çdo qytetar, si dhe vetë shtetin juridik. Krimi i organizuar nxit interes të posaçëm në
të drejtën bashkëkohore penale dhe në politikën e luftimit të kriminalitetit. Krimi i organizuar ka
qenë një nga temat e trajtuara në kongresin XVI të Shoqatës Ndërkombëtare për të Drejtën
Penale (Association Internacionale de Droit Penal, International Association of Penal Law), të
mbajtur në vitin 1999, në Budapest. Rezolutat e miratuara kanë përfshirë edhe problemet e
konfiskimit të dobisë pasurore, kështu që për pjesën e përgjithshme të kodit penal është
përcaktuar që sanksionet penalo – juridike domosdo duhet të jenë adekuate me rrezikueshmërinë
e caktuar të krimit të organizuar për vlerat e përgjithshme, të mbrojtura me të drejtën penale dhe
patjetër duhet t`i përkasin edhe konfiskimit të dobisë pasurore të fituar me vepër penale, ndonëse,
dobia pasurore – orientimi në fitimin e dobisë pasurore, është pjesë përbërëse e kuptimit
bashkëkohor të krimit të organizuar. Dobia pasurore është një nga motivet themelore për
organizatat kriminale dhe veprimtarinë e individëve brenda organizatave të këtilla. Mjeti kryesor
për luftimin e krimit të organizuar është konfiskimi i dobisë pasurore ilegale, i cili do të ndikojë
në ndërprerjen e investimit ``zingjiror`` të dobisë ilegale në veprimtaritë e mëtejshme legale dhe
ilegale. Karakteristikë e rëndësishme e krimit të organizuar është që dobia pasurore e fituar me
vepër penale të ``strehohet`` në vend të sigurt, që të pamundësohet konfiskimi i saj. Nuk janë
raste të rralla kur pjestarët e organizatave kriminale të arrestuar dhe të gjykuar në territorin e një
shteti, kurse pasuria që duhet t`i konfiskohet sipas vendimit gjyqësor gjendet në territorin e
shtetit tjetër. Për këtë, Kombet e Bashkuara kanë përpunuar mekanizmin e bashkëpunimit
ndërkombëtar. Konventa e Kombeve të Bashkuara përcakton që shtetet palë janë të obliguara që
njëra – tjetrës t`i ofrojnë ndihmën më të madhe të mundshme juridike në hetime, ndjekje dhe
procedura gjyqësore.15

4.3.

Disa nga metodat dhe mënyrat e zbulimit të krimit të organizuar

Tema e metodikave klasike të hetimeve është tepër heterogjene dhe u përshtatet me vështirësi
klasifikimeve. Metodat e hetimeve kriminale janë në fakt shumë formëshe dhe të larmishme. Kjo
gjë presupozon hapjen e tyre ndaj çdo lloj pasurimi në përputhje me iniciativat e hetuesve.16 E
gjithë kjo, natyrisht, në kuadrin e marrëdhënieve normale ndërmjet tyre dhe policisë, kontributi
aktiv i së cilës është kusht i domosdoshëm për ndjekjen e çdo lloj hetimi. Ekspertimet teknike

shpeshherë japin rezultate të dobishme për hetimet kundër krimit të organizuar. Të tilla janë
ekspertimet mjekoligjore, ato balistike etj.17
Metodika e pyetjes së të pandehurve si dhe dëshmitarëve, ka rëndësinë e vet të posaçme në
hetimet kundër krimit të organizuar. Hetimet lidhur me lëvizjet dhe zhvendosjen e të
pandehurve, pjestarë të organizimeve kriminale por edhe të individëve të tjerë, kanë rëndësinë e
tyre. Kështu, hetimet lidhur me fjetjet nëpër hotele si dhe udhëtimet me linja ajrore, llogaritë e
hoteleve dhe regjistrat e prezencës mund të sjellin të dhëna tepër të çmuara. Praktika ka treguar
se dokumentacioni i sekuestruar nëpër hotele ka nxjerrë të dhëna të tilla si numra telefonikë,
telexe, fakse etj., të cilat klienti përkatës i ka thirrur apo ka komunikuar. Telefoni është një mjet
shumë i përdorur nga organizatat kriminale mafioze. Kontrollet telefonike, në përputhje me
kërkesat e ligjit të procedurës penale, të parë në raport me provat e tjera të grumbulluara gjatë
hetimeve, mundësojnë identifikimin e thirrjeve të bëra nga ky apo ai individ.18

4.4.

Elementet themelore të luftës kundër krimit të organizuar

Elementet themelore të luftës kundër krimit të organizuar mund të jenë:
-

-

Përcaktimi dhe vendosja e paluhatshme e udhëheqjes politike të vendit dhe të gjithë
organeve të tyre kundër krimit të organizuar.
Organizimi dhe bashkëpunimi institucional në nivel lokal, rajonal dhe ndërkombëtar
kundër krimit të organizuar.
Nxjerrja e legjislacionit të përbashkët kundër krimit të organizuar në nivel të Ballkanit ose
Bashkimit Evropian dhe formimi i organeve të përbashkëta të policisë dhe organeve tjera
të specializuara.
Reformimi i policisë dhe gjyqësisë nacionale në drejtim të organizimit të organeve të
specializuara për luftimin e krimit të organizuar.
Organizimi i kërkimit të vazhdueshëm shkencorë dhe profesional i krimit të organizuar.
Puna kërkimore shkencore dhe profesionale në problemet e krimit të organizuar të
trajtohet në : simpoziume, konferencaa, këshillime, seminare, tribuna, publikime etj.19

4.5.

Legjislacioni

Një rol të rëndësishëm në luftën për parandalimin e krimit të organizuar në lëmin e urbanizmit
dhe të qarkullimit të pasurive të paluajtshme kanë institucionet shtetërore, siç janë policia,
shërbimi i zbulimit, gjyqësia, prokuroria, etj, të cilat duhet t`i kryejnë detyrimet që i kanë në
përputhje me ligjin dhe me Kushtetutën. Duhet theksuar se luftimi dhe parandalimi i formave të
ndryshme të krimit të organizuar në Kosovë është i lidhur ngushtësisht me sistemin juridik, si një
ndër më të rëndësishmet dhe më specifiket ne këtë sferë. Kjo çështje e rëndësishme është trajtuar
në aktet juridike si:
-

Kodi Penal i Republikës së Kosovës,
Kodi i procedurës Penale i Republikës së Kosovës,
Ligji për mbrojtjen e informuesve,
Ligji për bashkëpunim juridik ndërkombëtar në çështjet penale,
Ligji për deklarimin, prejardhjen dhe kontrollin e pasurisë dhe të dhuratave të zyrtarëve të
lartë publikë,
Ligji për parandalimin e konfliktit të interesave në ushtrimin e funksioneve publike,
Ligji për përgjegjësinë e personave juridik për vepra penale,
Ligji për mbrojtjen e dëshmitarëve,
Ligji për prokurorinë shtetërore,
Ligji për gjykatat,
Ligji për administrimin e pasurisë së sekuestruar ose të konfiskuar,
Ligji për Agjencinë Kundër Korrupsionit,
Ligji për Agjencinë e Kosovës për Inteligjencë,
Ligji kundër korrupsionit,
Ligji për parandalimin e shpërlarjes së parave dhe të financimit të terrorizmit,
Ligji për ndërtim etj.20

V.

5.1.

TRAFIKIMI ME NJERËZ, NARKOTIKË, ARMË DHE
MUNICION

Trafikimi me njerëz

Trafikimi me njerëz është tregti ilegale me qenie njerëzore me qëllim të punës së detyruar ose
përdorimit të seksit komercial: një formë moderne e skllavërisë. Personat e trafikuar detyrohen
për të bërë veprime të ndryshme përmes përdorimit të forcës, mashtrimit apo dhunës. 21 Në
kuptimin më të thjeshtë, person i trafikuar është ai i cili transferohet përtej kufijve ose brenda
shtetit për qëllime shërbyese ose të skllavërisë. Krimi i trafikimit në përgjithësi karakterizohet
nga tri elemente:
-

Rekrutimi, transportimi, transferimi, strehimi apo pranimi i personave;
Kërcënimi ose përdorimi i forcës ose i formave të ndryshme të shtrëngimit jo të dhunshëm
siç është mashtrimi ose lajthitja;
Shfrytëzimi, në mënyrë predominante për punë të detyrueshme në ndërtimtari, bujqësi dhe
sektorë tjerë shtëpiak si dhe për lëmosh, prostitucion dhe forma të ndryshme të
shfrytëzimit seksual.

Krimet e lidhura me trafikimin që nganjëherë përfshijnë akte të tmerrshme siç janë arrestimet,
dhunimet dhe tortura shkelin të drejtat e njeriut dhe cenojnë sigurinë nacionale dhe atë
ndërkombëtare. Edhe pse është e vështirë të arrihet me shifra të sakta, është e qartë se trafikimi
me njerëz është problem i madh, edhe nga aspekti i shtrirjes gjeografike si dhe nga numri i
njerëzve të prekur.22 Shumica e personave të trafikuar veprojnë në përputhje me të ashtuquajturit
`` Push and Pull Factors `` ( faktorët e shtytjes dhe tërheqjes ) që kombinohen me fenomenin e
emigracionit ilegal. Arsyet që i shtyjnë personat të largohen nga një zonë për të shkuar diku tjetër
njihen si faktorë të shtytjes si psh. papunësia e lartë, tregu i punës i mbyllur ndaj grave dhe
diskriminimet në bazë të seksit, varfëria, mungesa e mundësive për të përmirësuar cilësinë e
jetës, ikja nga dhuna etj. Arsyet që i tërheqin personat drejt një zone të veçantë njihen si faktorë
të tërheqjes si psh. kërkesa për punëtore në industrinë e seksit, kërkesa nga konsumatorë të pasur
për seks komercial, mundësitë më të mira për punësim, paga më të larta etj.23 Profili i viktimave
është i qartë, viktimat janë në pjesën më të madhe gra e vajza që janë të huaja në vendin ku
shfrytëzohen. Trafikimi i fëmijëve nuk mund të jetë kurrsesi një nën produkt i neglizhueshëm i
trafikimit të qenieve njerëzore. Ai gjeneron përfitime të mëdha dhe si pasojë është në duart e
kriminelëve të organizuar dhe po zgjerohet në mënyrë dramatike. Krimi i përcaktuar si trafikim
21

fëmijësh nënkupton shfrytëzimin komercial seksual të fëmijëve duke përfshirë edhe pornografinë
me fëmijë. Por nënkupton edhe forma të tjera të shfrytëzimit të fëmijëve duke i detyruar ata të
vjedhin, të lypin si dhe i referohet edhe fëmijëve që punojnë në kushtet e punës së detyruar.
Përveç dhunës dhe kërcënimeve, presionit psikologjik edhe korrupsioni dhe bashkëpunimi me
autoritetet duket se janë mjetet më të përhapura për të mundësuar trafikimin dhe për mbrojtjen e
biznesit.24

5.2.

Trafikimi me narkotikë

Trafikimi i drogës është një formë themelore e krimit të organizuar në të gjithë Evropën, dhe në
veçanti në Evropën Juglindore me të ashtuquajturat `` Rrugët Ballkanike `` të cilat janë përdorur
më parë nga grupet turke të krimit të organizuar për trafikim të heroinës, dhe sot përdoren për
trafikimin e të gjitha llojeve të drogave të paligjshme si dhe në kuadër të asaj që njihet si
``trafikim i shumë dorgave`` ku ngarkesat njihen si ``ngarkesat kokteil`` dhe që përfshijnë
prekursorët, drogat kimike dhe sintetike. Trafikimi i drogës përfshin grupet kriminale të
organizuara lokale të kryesuara nga kapot e tyre dhe të përbëra nga shtetas të vendeve të burimit
apo të tranzitimit. Megjithëatë shtetet raportojnë në mënyrë të zgjeruar lidhjet e ngushta mes
grupeve vendore dhe jovendore të krimit të organizuar, si në transportimin dhe shpërndarjen e
drogave, ashtu edhe në mënyrë të zgjeruar, edhe përfshirjen e trafikuesve të drogës në veprimtari
tjera të paligjshme si psh. në trafikimin e qenieve njerëzore.25 Kjo veprimtari ilegale përfshin
prodhimin, shpërndarjen ilegale dhe trafikimin e drogave dehëse me qëllim të përdorimit dhe
konsumimit të tyre. Në radhën e drogave dehëse dhe substancave narkotike më të njohura bëjnë
pjesë: opiumi, morfina, heroina, kokaina, marihuana, fleta kanabis, hashashi, lini indian,
meksalina etj. Ky lloj i trafikimit po shqetëson të gjitha vendet e Botës, e veçmas SHBA – të dhe
Evropën. Veçmas është evidente rritja e madhe e rasteve të trafikimit të drogave të rënda si
kokaina dhe heroina, si drogat më të kërkuara dhe më të shtrenjta në tregun botëror. Besohet se
sot rreth 200 milion njerëz të rruzullit tokësor ose 5% e popullsisë globale e përdorin drogën.26

5.3. Trafikimi me armë dhe municion
Trafikimi i armëve dhe municionit luftarak po ashtu është një formë e krimit të organizuar e cila
po u sjell fitime të mëdha organizatave kriminale. Objekt të trafikimit apo kontrabandës kryesisht
janë armët dhe municionet e llojeve të ndryshme, prej atyre që mund të lejohet posedimi me leje
nga organet kompetente e deri te armët dhe municionet që shërbejnë për konflikte të armatosura,
përfshirë edhe armët kimike, biologjike dhe nukleare. Në kontrabandimin e armëve dhe
municioneve të ndryshme ndikojnë disa faktorë siç janë: gjendja e luftës dhe e konflikteve të
armatosura, nevoja për lëvizje guerile, për aksione terroriste etj. Jemi dëshmitarë se bota
bashkëkohore është e stërmbushur me konflikte politike dhe me kriza politike dhe ekonomike, të
cilët po ashtu janë faktorë që ndikojnë në kontrabandimin e armëve dhe municioneve. Kështu
p.sh., potencohet se gjatë ekzistimit të organizatës së njohur ``Tigrat Tamil``, është evidentuar se
ajo është furnizuar në disa vende me material të shumtë luftarak, ndër të tjera edhe me këtë
material nga vendet si vijon: 60 tonelata material eksploziv nga Ukraina, 20 raketa tokë-ajër (
Sam – 14 ) nga Bullgaria dhe 32400 armë minahedhëse ( 81 mm ) nga Kroacia. Sipas të dhënave
të publikuara, zakonisht armët kontrabandohen nga disa vende dhe destinohen për vendet që
kanë nevojë për këto. Sipas të dhënave nga literatura, disa nga këto shtete që janë si furnizues të
këtyre armëve ishin: Rusia, Ukraina, Bellorusia, Rumania, Slovenija, Bullgari, Serbia etj., ndërsa
ato armë kryesisht janë dërguar në vendet e Lindjes së mesme, të Afrikës, Azisë etj.
Kontrabandimi i armëve të llojeve të ndryshme dhe municioneve luftarake u sjellë fitime të
mëdha organizatave kriminale, andaj kjo formë e krimit të organizuar me të drejtë konsiderohet
si formë mjaft e përhapur dhe me pasoja afatgjate për vendet e ndryshme të shoqërisë
bashkëkohore.27

VI. KRIMI I ORGANIZUAR NË KOSOVË
SHTETET E TJERA TË BALLKANIT

6.1.

DHE

NË

Lindja e Krimit të organizuar në Kosovë

Dhjetë vjet pas ndërhyrjes së NATO – s dhe administrimit të Kombeve të Bashkuara, ish
``Krahina Autonome e Kosovës`` është bërë një shtet i pavarur. Në këtë shtet të ri ballkanik nuk
ka më konflikte ushtarake, spastrime etnike ose terror shtetëror. Në Kosovë nuk ka as
diskriminime të hapura politike, nacionale ose fetare ashtu siç propagandohet nganjëherë. Me
ndihmën dhe përkrahjen e fuqishme të Bashkësisë Ndërkombëtare, tasht Kosova është
shëndrruar në një rajon të qetë në të cilin populli i saj gjithnjë e më lirë po i shprehë mendimet e
veta dhe po e ndërton perspektivën e vet evropiane. Me gjithë përpjekjet e gjithanshme të
Bashkësisë Ndërkombëtare, investimet me shuma të mëdha parash, vullnet të mirë dhe burime
njerëzore, situata e përgjithshme ekonomike në Kosovë vlerësohet si tejet e rëndë. Këtu deri më
tasht nuk është shënuar ndonjë zhvillim i dukshëm ekonomik, ndërsa papunësia qëndron në
shkallën më të lartë në rajon dhe Evropë. Kjo gjendje sociale rëndohet edhe më tepër nga
problemet dhe tensionet e krijuara rreth statusit të përcaktuar politik në Kosovë ( kundërshtimi i
shpalljes dhe i njohjes së Pavarësisë së Kosovës në Gjykatën Ndërkombëtare, kundërshtimi i
serbëve të Kosovës për integrim në jetën institucionale të Republikës së Kosovës, ndërtimi i
strukturave shtetërore paralele etj.). Në këto rrethana të përgjithshme shoqërore, të shoqëruara
edhe nga pasojat e luftës, u krijuan kushtet optimale për lindjen dhe zhvillimin e krimit të
organizuar në Kosovë. Kështu që në vitet e para të pasluftës kishte filluar ndërtimi gradual i një
infrastrukture tejet të fuqishme kriminale në këtë pjesë të Evropës. Sipas shumë parametrave
shkencorë, me një siguri të madhe mund të konstatohet fakti shqetësues se kriminaliteti i
organizuar dhe korrupsioni në Kosovë kanë marrë përpjestime masive dhe janë përhapur në të
gjitha poret e jetës. Ky konstatim përputhet edhe me përshtypjet e krijuara në opinionin se në
Kosovë vepron një strukturë e fuqishme e krimit të organizuar që kontrollon jo vetëm bizneset
më profitabile por edhe disa struktura vitale shtetërore.28
Këto dukuri të shëmtuara shoqërore, kanë ndikuar – sidomos te rinia studentore, në humbjen e
shpresës për një ardhmëri më të mirë dhe në forcimin e ndjenjave të mosbesimit ndaj strukturave
të sapokrijuara shtetërore. Zhvillimi aq dinamik i krimit të organizuar në Kosovë, keqpërdorimet
e përditshme të mjeteve materiale dhe pozitës shoqërore, kanë ndikuar edhe në parashtrimin
publik të kërkesës imperative, për vendosjen e një mbikëqyrjeje evropiane ndaj institucioneve
shtetërore të Kosovës – pavarësisht nga definimi i statusit politik të saj. Kjo kërkesë natyrore
28

është bazuar në faktin se institucionet vendore janë aq të dobëta dhe të korruptuara saqë ato ashtu
siç janë nuk posedojnë as aftësi minimale për ta luftuar korrupsionin, krimin e organizuar dhe
ekstremizmet e ndryshëm politikë që lulëzojnë në Kosovë.29

6.2.

Rregullimi juridik – penal i krimit të organizuar në Republikën e
Kosovës

Karakteri specifik i kriminalitetit të organizuar, rrezikshmëria e tij e madhe shoqërore si dhe
rritja e numrit të veprave penale nga fusha e krimit të organizuar , kërkojnë që kjo problematikë
të rregullohet me dispozita të caktuara ligjore. Me këtë duhet kuptuar para së gjithash nevojën e
inkriminimeve të reja në Kodin penal të Kosovës, të cilat do të sanksiononin në mënyrë adekuate
dhe gjithpërfshirëse këtë veprimtari kriminale me të gjitha format e paraqitjes së tij. Në këtë
drejtim, Kodi penal i Kosovës me nenin 283, parasheh veprën penale `` Pjesëmarrja ose
organizimi i grupit kriminal të organizuar``, ku thuhet se:
1. Kushdo që me dashje dhe me dijeni qoftë të qëllimit dhe veprimtarisë së përgjithshme të
grupit kriminal të organizuar ose qëllimit të grupit për të kryer një apo më shumë vepra
penale të cilat janë të dënueshme me burgim prej së paku katër vjet, aktivisht merr pjesë
në veprimtaritë kriminale të grupit duke ditur se pjesëmarrja e tillë do të kontribuojë në
realizimin e veprimtarive kriminale të grupit, dënohet me gjobë deri në 250,000 euro.
2. Kushdo që organizon, themelon mbikëqyrë, menaxhon ose drejton veprimtaritë e grupit
kriminal të organizuar, dënohet me gjobë deri në 500,000 euro dhe me burgim së paku
dhjetë vjet.
3. Kur veprimtaritë e grupit kriminal të organizuar të parapara në paragrafin 1 ose 2 të
këtij neni rezultojnë në vdekje, kryesi dënohet me gjobë deri në 500,000 EURO dhe me
burgim së pasku shtatë vjet.30
Poashtu, përveç Kodit të përmendur, varësisht prej formave të paraqitjes së kriminalitetit të
organizuar, në Republikën e Kosovës me qëllim të parandalimit dhe luftimit të formave të
ndryshme të kriminalitetit të organizuar, janë miratuar ligje të veçanta dhe strategji kombëtare si:
Ligji kundër korrupsionit nr. 2004/34, Ligji për parandalimin e shpërlarjës së parave dhe
financimin e terrorizmit nr. 03/L – 196, Ligjin për armët nr. 03/L – 143, Ligji për parandalimin
dhe luftimin e krimit kibernetik nr. 03/L – 166, si dhe Strategjia shtetërore e Republikës së
Kosovës për luftimin e krimit të organizuar, Strategjia kombëtrae e Republikës së Kosovës

kundër terrorizmit, Strategjia nacionale dhe plani i veprimit kundër trafikimit me qeniet
njerëzore etj.31

6.3.

Format e manifestimit të krimit të organizuar në Kosovë

Në Kosovë format kryesore të krimit të organizuar janë: trafiku i drogës, prostitucioni, shpërlarja
e parave, privatizimi i kundërligjshëm i ndërmarrjeve publike, kërcënimi për para, trafikimi i
armëve, kontrabanda e duhanit, plaçkitjet me maska, vjedhjet e ndryshme, trafikimi i personave
etj.32

6.3.1. Trafikimi i qenieve njerëzore
Kosova është vend transit dhe destinacion për trafikim të qenieve njerëzore. Rrjeti kryesor i
prostitucionit ilegal që zhvillohet në Kosovë fillon në Bullgari. Duket sikur ekzistojnë tre nivele
grupesh kriminale që veprojnë në Kosovë që shpesh ndërlidhen me njëra tjetrën. Grupet e nivelit
të ulët kujdesen për transportin e viktimave me makinë ose furgona, ose thjesht sigurojnë të
hollat e nevojshme që viktimat të kalojnë kufirin me autobus. Më pas këto viktima strehohen në
të njëjtat ambiente ku do të shfrytëzohen. Grupet e niveleve më të larta organizojnë udhëtimet,
përfshirë këtu sigurimin e dokumenteve dhe vizave të falsifikuara, por nuk përfshihen vet në
shfrytëzimin e viktimave, megjithëse ata organizojnë edhe ri – trafikimin. Karakteristikë e
trafikimit në Kosovë është se në rolin e rekrutuesit në Kosovë 50% e rasteve janë femrat e
shfrytëzuara, ish viktima, të industrisë së seksit. Vendet e origjinës së personave të trafikuar në
Kosovë zakonisht janë: Moldavia, Ukraina, Bullgaria, Shqipëria, Kosova, Rumania, Kroacia,
Serbia, Mali i Zi, Rusia etj.33 Kjo vepër është e ndaluar edhe me Kodin Penal të Republikës së
Kosovës ku në paragrafin 1 të nenit 171 thuhet: Kushdo që merr pjesë në trafikimin e njerëzve
dënohet me gjobë dhe me burgim prej pesë (5) deri në dymbëdhjetë (12) vjet.34

6.3.2. Trafikimi i drogës

Kosova ka vendndodhje kyqe në rajon për shumë kriminelë në Evropen Jug – Lindore. Lidhjet e
ngushta me popullsinë etnike shqiptare në Maqedoni, Shqipëri, si dhe me diasporën jasht vendit i
bëjnë grupet e krimit të organizuar të Kosovës mjaft efektive, veçanërisht në trafikimin e drogës
në tregjet perëndimore. Droga që sillet nëpër Kosovë kalon një rrugë të gjatë. Opiumi i destinuar
për në tregun e Evropës kryesisht ka prejardhje nga Pakistani, Afganistani, Irani dhe disa rajone
të ndryshme të Kaukazit. Pasi sillet opiumi në Turqi përpunohet në heroinë, pastaj shpërndahet
nëpër tregjet ilegale të shteteve të ndryshme të Evropës. Trafikimi i kësaj droge bëhet në mënyrë
të organizuar nga grupet kriminale të vendeve të burimit, vendit të përpunimit, të vendeve të
transitit , dhe shitjes së tij. Sipas disa të dhënave grupet e ndryshme shqiptare janë kultivuesit dhe
furnizuesit kryesorë të produkteve të ndryshme të kanabisit bimorë në rajon. Sipas të dhënave të
tjera në malet shqiptare tashmë kultivohet edhe kokaina.35

6.4.

Veprimet kriminale urbanistike në Kosovë

Veprimet kriminale urbanistike në Kosovë janë:
-

-

-

-

Në shkeljen e planeve urbanistike rregullatore nga subjekte të ndryshme fizike dhe
juridike që janë të ndërlidhura me kriminalitetin si dhe me heshtjen e institucioneve
shtetërore siç janë inspektorët e drejtimit;
Në shkatërrimin e pjesëve atraktive të qytetit nga kompanitë e ndërtimit, të favorizuara
prej segmenteve të caktuara politike dhe shtetërore, për të ndërtuar në mënyrë të
paligjshme objekte të larta banimi;
Në legalizimin e objekteve individuale dhe kolektive në territorin e Kosovës, përkundër
faktit se ato nuk i plotësojnë kushtet ligjore për një gjë të tillë ( për shembull: tejkalimi i
lartësisë së lejuar të ndërtimit; zgjerimi i bazës së ndërtimit në kundërshtim me lejen e
ndërtimit etj. );
Në ndërtimin ``spontan`` të një numri të madh qendrash të reja banimi, objektesh dhe
mbindërtimesh, pa plane urbanistike përkatëse;
Në ndërtimin pa leje të objekteve individuale të banimit si dhe të ndërtesave të banimit,
duke përfshirë edhe objektet për destinimin komercial dhe afarist, të destinuar për shitje;
Në uzurpimin e hapësirave publike dhe të pasurive shtetërore, duke përfshirë edhe
sipërfaqet, përkatësisht objektet private në periudhën pas luftës;36

-

Në ndërtimin legal të ndërtesave të banimit si dhe të ndërtesave të parashikuara për
destinime ekonomike apo afariste, që pastaj të nxirren në shitje, për ndërtimin e të cilave
janë investuar para ``të pista``, të fituara duke ushtruar veprimtari të paligjshme. Kështu
për shembull, sipas kompanive ndërtimore, mesatarja e çmimit të ndërtimit në 1 m2 në
Prishtinë lëviz prej 350 – 400 euro. Nga llogaria e sipërthënë rezulton fakti se ndërtimi i
një objekti kolektiv ( ndërtese të banimit ) me një sipërfaqe të përgjithshme prej 11.200
m2, mund të kushtojë rreth 4 milionë euro, ndërsa nga shitja e saj realizohen të hyra në një
shumë të përgjithshme prej 7 deri 8 milionë euro. Me fjalë të tjera, nga ndërtimi i një
objekti të tillë si dhe nga shitja e tij fitimi i realizuar kap një shumë prej 3 deri 4 milionë
eurosh. 37

Sipas analistëve të çështjeve juridike dhe ekonomike, ``larja e parave`` në Kosovë është një
dukuri që e dëmton me të madhe ekonominë e tregut, madje në të gjitha segmentet e saj, për
arsye se shkakton konkurrencë jo lojale në treg. Sipas tyre, sektori i ndërtimit si dhe sektori i
lojërave të fatit konsiderohen sfera afariste në të cilat më së shumti kryhet ``larja e parave``. Ka
shumë raste kur kompanitë ndërtimore që merren me ndërtimin e objekteve kolektive, të kenë të
regjistruara dhe të deklaruara në Drejtorinë tatimore të Kosovës, jo më shumë se dy punëtorë,
ndërsa objekti që e ndërton ajo kompani kap një investim prej 4 – 5 milionë eurosh. Në Kosovë
ka një numër të madh objektesh të ndërtuara pa leje ndërtimi. Ka shumë faktorë që ndikojnë në
zhvillimin e këtyre veprimeve të paligjshme, ku midis tyre mund të përmenden:
-

6.5.

Shkatërrimet e mëdha gjatë luftës ( 1999 ) të objekteve të banimit si dhe të objekteve
afariste, që sipas statistikave zyrtare arrin rreth 120.000 objekte të paluajtshme;
Funksionimi i dobët i sistemit ligjor ( gjykatat, prokuroritë ) në Kosovë në lëmin e
parandalimit të kësaj dukurie të paligjshme;
Prania e burokracisë dhe e korrupsionit në organet e nivelit komunal, sidomos në
drejtorinë e urbanizmit, në rastin e nxjerrjes së lejeve të ndërtimit;
Tranzicioni i shoqërisë kosovare, etj.38

Politika e parandalimit dhe luftimit të krimit të organizuar në
Republikën e Kosovës

Një ndër format mjaft të rrezikshme të krimit të organizuar konsiderohet edhe trafiku i drogave
dehëse dhe substancave psikotrope. Kjo veprimtari ilegale përfshin prodhimin, shpërndarjen
ilegale dhe trafikimin e drogave dehëse me qëllim të përdorimit dhe konsumimit të tyre. Politikat
Prof. dr. Vesel LATIFI – Prof. as. Dr. Agron BEKA, Vrasjet, Krimi i Organizuar, Terrorizmi, Prishtinë, 2013,

për parandalimin dhe kontrollimin e krimit t organizuar, duhet të bazohen në të kuptuarit më të
thellë se çka paraqet, sipas standardeve ndërkombëtare krimi i organizuar, cila është
fushëveprimtaria, kërcënimet, metodat e operimeve dhe trendet e krimit në një shtet apo regjion
të caktuar. Problemit të krimit të organizuar në shoqërinë kosovare, duhet kushtuar kujdes të
veçantë sidomos mekanizmat shtetëror, institucional dhe shoqërorë, duke u angazhuar aktivisht
në parandalimin dhe zbulimin e të gjitha formave të krimit të organizuar. Në këtë drejtim
Republika e Kosovës ka miratuar strategjinë shtetërore për luftën kundër krimit të organizuar.
Me qëllim të njohjes së lexuesit dhe të studiuesve të tjerë në vazhdim, shkurtimisht do të jipen
disa të dhëna të nxjerra nga përmbajtja e këtij dokumenti, sipas të cilit paraqiten të dhënat mbi
situatën aktuale si dhe masat që duhet të ndërmerrën në të ardhmën për parandalimin dhe
luftimin e krimit të organizuar si dhe parimet me të cilat udhëhiqen organet e zbatimit të kësaj
strategjie. Në këtë drejtim, me të drjtë thuhet se: ``zbatimi i ligjit në Kosovë në fushën e
parandalimit dhe luftimit të krimit të organizuar është i fragmentuar, i mungon koordinimi dhe
bashkëpunimi efikas ndërinstitucional si dhe bashkëpunimi rajonal dhe ndërkombëtar, që janë
parakusht themelor për sukses në luftimin e kësaj dukurie. Policia e Kosovës ka mangësi në
koordinimin e brendshëm për menaxhimin e informacionit dhe inteligjencës. Njësitë e nivelit
lokal të inteligjencës nuk udhëhiqen nga Drejtoria për Inteligjencë dhe Analizë të Krimit, dhe si
pasojë puna policore dominohet nga kontrolli lokal dhe bashkëpunimi minimal brenda
organizatës. Për më shumë, nuk ka shkëmbim efikas të informacioneve në mes të njësive
qendrore që merren me luftimin e krimit të organizuar dhe drejtorisë për analizë të krimit. Për
shkak të situatës të përshkruar më lart, drejtoria për analizë të krimit nuk e influencon procesin e
marrjes së vendimeve strategjike në lidhje me menaxhimin e informatave dhe luftimin e krimit të
organizuar, prandaj duket qartë se nevojitet një organizim më i mirë i një modeli kombëtar për të
siguruar shkëmbimin efikas të informatave brenda njësive policore. Agjensionet për zbatim të
ligjit, sidomos Policia e Kosovës dhe Dogana, duhet t`i zhvillojnë kapacitetet për mbledhje dhe
shkëmbim të informatave duke ndërtuar një sistem institucional.39
Po ashtu, ka mungesë bashkëpunimi në nivel ndërkombëtar. Kjo më së shumti reflektohet në
vështirësitë për implementimin e programeve rajonale për shkak të mungesës së bashkëpunimit
të disa shteteve me institucionet e Kosovës. Në Policinë e Kosovës ka mungesë të personelit të
trajnuar dhe të specializuar në fushën e forenzikës kompjuterike, përgjimit ligjor, krimit
kompjuterik, shpërlarje të parave, terrorizmit, dhe fushave tjera të specializuara. Numri i
prokurorëve të specializuar ( me trajnim adekuat ) dhe të dedikuar për hetimet kriminale në
lidhje me krimin e organizuar nuk është i mjaftueshëm. Institucionet përgjegjëse për
parandalimin dhe luftimin e krimit të organizuar kanë mungesë të pajisjeve të nevojshme teknike
dhe teknologjisë informative si dhe hapësirës për punë. Niveli i ulët i mirëqenies së personelit,
gjithashtu ndikon negativisht në efikasitetin e institucioneve përgjegjëse për luftimin e krimit të
organizuar. Inteligjenca/informacioni, janë parakusht për çfarëdo suksesi në hetime.40 Në këtë
kuptim ka mungesë të implementimit të konceptit policia e udhëhequr nga inteligjenca, si dhe
39

financim të nevojshëm për operacione të fshehta dhe trajtim adekuat të informatorëve.
Mirëmbajtja joadekuate, qasja e kufizuar si dhe mungesa e një sistemi të integruar të bazave të të
dhënave, është pengesë për zhvillimin dhe dokumentimin e hetimeve. Legjislacioni dhe programi
për mbrojtjen e dëshmitarëve dhe institucionet ekzistuese nuk janë të mjaftueshme për ti dhënë
publikut ndjenjën e duhur të sigurisë dhe të besueshmërisë nëse ata bashkëpunojnë me autoritetet
si dëshmitar. Kësaj çështje duhet t`i kushtohet vëmendje e duhur pasi që bashkëpunimi i
dëshmitarit shpesh është faktor kyç, për suksesin e hetimit dhe paraqitjen përfundimtare të
dëshmive dhe marrjes së vendimit përfundimtar nga gjykata. Angazhimi i institucioneve të
Republikës së Kosovës për përmirësimin e situatës së pasqyruar më lartë krijon kushte për luftë
efektive dhe të suksesshme kundër krimit të organizuar. Në këtë drejtim, ``strategjia shtetërore e
Kosovës për luftën kundër krimit të organizuar``, krijon mundësi reale për institucionet e
zbatimit të ligjit që në mënyrë efektive dhe efikase, të parandalojnë dhe luftojnë krimin e
organizuar. Legjislacioni dhe programi për mbrojtjen e dëshmitarëve dhe institucionet ekzistuese
nuk janë të mjaftueshme për ti dhënë publikut ndjenjën e duhur të sigurisë dhe të besueshmërisë
nëse ata bashkëpunojnë me autoritetet si dëshmitar. Kësaj çështje duhet t`i kushtohet vëmendje e
duhur pasi që bashkëpunimi i dëshmitarit shpesh është faktor kyç, për suksesin e hetimit dhe
paraqitjen përfundimtare të dëshmive dhe marrjes së vendimit përfundimtar nga gjykata. Me
qëllim të përmbushjes së objektivave të parapara në Strategjinë Shtetërore kundër krimit të
organizuar, institucionet e Republikës së Kosovës udhëhiqen nga parimet vijuese:41
1. Parimi i kushtetutshmërisë dhe ligjshmërisë – Veprimet e ndërmarra për luftimin e krimit
të organizuar duhet të bazohen në dispozitat e parapara në Kushtetutën e Republikës së
Kosovës, legjislacionin në fuqi si dhe marrëveshjet ndërkombëtare.
2. Parimi i lirive dhe të drejtave të njeriut – Ky parim nënkupton garantimin e lirive dhe të
drejtave të gjithë individëve, gjatë të gjitha fazave të angazhimit të institucioneve në
parandalimin dhe luftimin e krimit të organizuar.
3. Parimi i sigurisë - Ky parim nënkupton garantimin e të drejtës për siguri dhe mbrojtje për të
gjithë qytetarët nëpërmjet parandalimit dhe zvogëlimit të të gjitha formave të krimit të
organizuar.
4. Parimi i prioritetit – Parandalimi dhe luftimi i krimit të organizuar është prioritet për
institucionet e Republikës së Kosovës. Përkushtimi i përgjithshëm për t`u marrë seriozisht
me këtë problem është element qenësor.
5. Parimi i profesionalizmit – Luftimi i krimit të organizuar kërkon ekspertë të mirë,
shkëmbim të përvojave, mjete të përshtatshme/praktikat më të mira. Kjo nënkupton
kombinim të trajnimit, edukimit dhe zhvillimit profesional për institucionet e Republikës së
Kosovës si dhe përkujdesjen për të rekrutuar vetëm specialistët e cilësisë më të mirë.42
6. Parimi i vazhdimësisë – Aktivitetet duhet të shihen si pjesë e një strategjie të vazhdueshme.
Kjo është sidomos e rëndësishme për arsye se do të ekzistojnë përkufizimet kohore

administrative procedurale si dhe për arsye se iniciativat/aktivitetet e ndryshme, është e
nevojshme të ndërlidhen në veprime të cilat do të zgjasin me vite të tëra.
7. Parimi i besueshmërisë – Institucionet përgjegjëse për parandalimin dhe luftimin e krimit të
organizuar duhet të kujdesen për ndërtimin e besimit në ruajtjen e integritetit të hetimeve, të
dhënave dhe informacioneve nga keqpërdorimi nga ata që kanë qasje në to.
8. Parimi i proporcionalitetit – Nënkupton ushtrimin e autoritetit të institucioneve që merren
me parandalimin dhe luftimin e krimit të organizuar vetëm atëherë kur është e domosdoshme
dhe vetëm deri në nivelin që nevojitet për të arritur objektivat legjitime, me mjete dhe metoda
të përshtatshme, kohë sa më të shkurtër të mundshme.
Nga ajo që u paraqit më lartë, mund të konstatohet se Republika e Kosovës me aprovimin e kësaj
strategjie dhe ligjeve tjera kundër krimit të organizuar në përgjithësi por edhe kundër formave të
krimit të organizuar në veçanti, ka krijuar një bazë të mirë të infrastrukturës ligjore për
parandalimin dhe luftimin e dukurive kriminale në përgjithësi, mirëpo mekanizmat dhe organet
për zbatimin e kësaj infrastrukture ligjore, duhet që me një përkushtim të mirëfilltë ta zbatojnë në
praktikë, në mënyrë që parandalimi dhe luftimi kundër kriminalitetit të organizuar të jetë i
sukseshëm.43

6.6.

Gjendja e krimit të organizuar në shtetet tjera të Ballkanit

Krijimi i rrethanave të reja politike në Evropë, ka ndikuar në formimin e bindjeve se popujt e
ndryshëm të Ballkanit, e sidomos ata të territoreve të ish Jugosllavisë edhe përkundër shumë
konflikteve të pazgjidhura politike, me instalimin e sistemeve të reja demokratike në shtetet e
tyre , i kanë eliminuar shkaqet e luftërave të pakuptimta në mes tyre. Përkundër këtyre bindjeve,
në shumicën e shteteve ballkanike ende nuk ka filluar zhvillimi i një jete normale – ligjore dhe e
mirëfilltë demokratike. Përkundrazi, numri më i madh i popujve të Ballkanit, pas përfundimit të
luftërave të përgjakshme në mes vete ose instalimit të pushteteve demokratike në shtetet e tyre,
janë prangosur në kthetrat e dy armiqve të ri, të quajtur krim i organizuar dhe korrupsion, të cilët
po manifestohen si forca kryesore shkatërruese ndaj çdo përpjekjeje për zhvillim shoqëror dhe
kultivim të vlerave demokratike në këtë pjesë të Evropës.44 Këto zhvillime brengosëse të krimit
të organizuar dhe korrupsionit, në disa shtete ballkanike, kanë ndikuar në formimin e bindjes se
,,marrja me politikë është biznesi më produktiv, i cili mundëson pasurimin brenda natës,
papërgjegjësinë ligjore dhe privilegjeve të shumta nacionale``. Këto bindje janë formuar ngadalë
dhe pas shumë rasteve të përsëritura të involvimit të politikanëve dhe zyrtarëve të ndryshëm
shtetërorë në afera të ndryshme të korrupsionit dhe krimit të organizuar. Me gjithë faktin se
43

dukuria e involvimit të krimit të organizuar në jetën publike dhe institucionale të shteteve të
ndryshme të Ballkanit është e njohur edhe për shërbimet dhe zyrtarët e ndryshëm ndërkombëtarë
të akredituar në Republikën e Kosovës , Maqedoni, Bosnje e Hercegovinë, Shqipëri, Serbi etj.,,
deri më tash nuk është ndërmarrë ndonjë iniciativë serioze qoftë nacionale ose ndërkombëtare
për luftimin e këtyre fenomeneve.45

6.6.1. Kroacia

Shfaqja e krimit të organizuar ne Kroaci mund të vërehet që nga ndarja e ish Jugosllavisë dhe
embargoja e armëve e cila e pengoi Kroacinë të blejë armë në mënyrë ligjore. Si rezultat , me
qëllim të blerjes së armëve për vetëmbrojtje qeveria kroate iu drejtua tregut të zi i cili operonte
përgjatë tërë ish vendit. Gati nuk kishte mbikëqyrje mbi shpenzimet e parave nga buxheti i shtetit
dhe atij të krijuar nga diaspora, çka u krijoi rrethana individëve për të përfituar në aspektin
financiar, por edhe në pushtetin politik. Në fillim të viteve `90 grupet e nëntokës gjithashtu u
futën në trafikimin me naftë, duhan dhe mallra tjera në dhe përmes vendeve në konflikt.
Përpjekjet nga gazetarët hulumtues të cilët i përcollën këto raste dhe raportuan për to ( Ferald
Tribune, Globus, Nacional ) mbetën të mbyllura dhe çfarëdo raportimi për lidhjet e zyrtarëve dhe
aktiviteteve ilegale etiketohej si jo – patriotike, kundër shtetit dhe ``jugonostalgjike``. Përveç
kësaj, një numër i proceseve gjyqësore ishin nisur kundër botuesve dhe gazetarëve, të cilët ishin
ndjekur me raste në gjykata, kërcënime fizike, imponim të taksave dhe forma tjera të presionit
politik. Raporti Kombëtar për Drejtësi dhe Punë të Brendshme i vitit 2004 vëren se ``krimi i
organizuar në Republikën e Kroacisë kryesisht përcaktohet nga tre faktorë: pozicioni gjeografik,
proceset gjithpërfshirëse ndërkombëtare dhe nga pasoja e shkatërrimit të Jugosllavisë``. Raportet
e njëjta tregojnë se struktura e llojeve të shkeljeve kriminale të kryera nga krimi i organizuar në
Kroaci zbulon një numër të fushave në të cilat grupet e organizuara operojnë, siç janë
kontrabanda me narkotik, armët, njerëzit, produktet me tarifë të lartë, zhvatjet, shantazhi,
mbrojtja me forcë – repetimi, korrupsion, kërcënimet dhe vrasja. Përveç kësaj, ata filluan ti
investojnë pasuritë – paratë e fituara në mënyrë të paligjshme në prona të paluajtshme atraktive
dhe aktivitete të caktuara ekonomike``. 46 Ky raport me gjithëpërfshirësi gjer tani, vjen në
përfundim se ``llojet më të rëndësishme të krimit të organizuar në Republikën e Kroacisë mbesin
llojet tradicionale si: emigrimi ilegal, kontrabandimi me narkotik, kontrabandimi dhe shitja e
armëve dhe falsifikimi dhe shpërndarja e parave të falsifikuara``. Në raportet ndërkombëtare,
Kroacia është përmendur në Vlerësimin e Kërcënimit të Krimit të Organizuar të 2011 ( OCTA )
në lidhje me trafikimin e armëve: ,,Ballkani Perëndimor pritet të jetë një burim kyç i trafikimit të
armëve të rënda të zjarrit në BE, për shkak të rezervave të mëdha të paligjshme në Shqipëri,

Bosnje e Hercegovinë, Kroaci, ish Republikën Jugosllave të Maqedonisë, Kosovë, Mal të Zi dhe
Serbi. 47

Baza ligjore dhe ndarja e përgjegjësive për institucionet
Në Kroaci krimi i organizuar mbulohet nga legjislacioni vendor ( Kodi Penal, Akti i Procedurës
Penale (APA), Akti i Policisë(AP), Akti mbi Frenimin e Korrupsionit dhe Krimit të Organizuar
(AFKKO), Akti Kundër Pastrimit të Parave dhe Financimit të Terrorizmit (AKPPFT), Akti i
Mbrojtjes së dëshmitarëve (AMD), Akti i ri për Konfiskimin e Pasurive të Fituara në Mënyrë të
Paligjshme (AKPFMP), dhe instrumentet legale ndërkombëtare të nënshkruara dhe ratifikuara
nga Kroacia. Sipas Kodit Penal, baza për krimin e organizuar është një organizatë kriminale, e
cila definohet si grup prej së paku tre personave që punojnë së bashku me një qëllim të
përbashkët për të kryer veprime kriminale, për të përfituar në mënyrë të drejtpërdrejt apo jo të
drejtpërdrejt financiarisht apo të mira materiale. Një nga ndryshimet më të rëndësishme në
rregullativën kroate sa i përket frenimit të krimit të organizuar është Akti i ri mbi Konfiskimin e
Pasurive të Fituara në Mënyrë të Paligjshme, i cili ka hyrë në fuqi me 1 janar 2011. Ky Akt
mundëson një konfiskim më të lehtë dhe më efikas të pasurive të fituara në mënyrë të paligjshme
– një fushë e cila më parë ishte rregulluar nga disa akte të ndryshme dhe konventa
ndërkombëtare të ratifikuara nga Kroacia. Dispozitat e Kodit të ri Penal dhe APA inkorporojnë
dispozita që lidhen me masat e sigurisë dhe pasuritë e fituara në mënyrë të paligjshme.
Amandamenet e Kodit Penal të dekretuara me 1 korrik 2009 përcaktojnë konfiskimin e pasurive
të fituara në mënyrë të paligjshme të personave që gjenden fajtor dhe krimin e organizuar. Kjo
shtrihet tek e gjithë prona që i takon personit, me përjashtim të pasurive për të cilat vërteton se
janë të fituara në mënyrë të ligjshme. Në vitin 2009 masat e sigurisë u ishin shqiptuar 32
personave dhe pasuritë u ishin konfiskuar 40 personave. Zyra për Luftimin e Korrupsionit dhe
Krimit të Organizuar (LKKO) mund të urdhëron ngritjen e pasurisë së një personi të dyshuar për
veprime të lidhura me korrupsionin dhe krimin e organizuar. Zyra mund tu qaset të dhënave në
posedim të Autoritetit Tatimor në kontrollimin e te hyrave të të dyshuarve. Nga 1 shtatori 2001
hyri në fuqi APA – ja e re, e cila ishte në linjë me legjislacionin e BE – së të fundit vitit 2008.48
CPA – ja e re e transferon hetimin dhe mbledhjen e evidencës nga gjykatësit hetues tek prokurori
i shtetit, të cilët kanë autoritet më të gjerë ( p.sh. ekzaminimi i tërthortë ) dhe tani është gjithashtu
edhe Prokurori i Shtetit në vend të gjykatës i cili merr vendime nëse një rast do të pranohet apo
refuzohet. Prokurori i Shtetit gjithashtu lëshon urdhra për policinë, duke mundësuar një mbledhje
më të shpejtë dhe më të lehtë të evidencës.49

Institucionet përgjegjëse
Një linjë institucionale e ashtuquajtur veprimi ``anti – mafia`` që përfshin Zyrën Kombëtare të
Policisë për Ndalimin e Korrupsionit dhe Krimit të Organizuar , USKOK dhe departamentet e
gjykatës të specializuara ekskluzivisht në krimin e organizuar dhe korrupsionin ishte themeluar.
Zyra për Ndalimin e Krimit të Organizuar dhe Korrupsionit (ZNKOK) – agjencia e parë e
specializuar për luftimin e krimit të organizuar dhe korrupsionit- ishte themeluar në vitin 2001.
Zyra Kombëtare për Ndalimin e Korrupsionit dhe Krimit të Organizuar ishte themeluar në
qershor të 2008 brenda Drejtoratit të Policisë Kriminale të Drejtoratit të Përgjithshëm të Policisë
në një përpjekje për t`iu përgjigjur në mënyrë adekuate trendeve të tanishme në krimin e
organizuar dhe korrupsionin dhe përbëhet nga Zyra Qendrore dhe 4 qendra rajonale. Në 2009
katër zyra rajonale të ZNKKO ishin formuar në katër qytetet më të mëdha kroate ( Zagreb, Split,
Rijek dhe Osijek ), të cilat miratojnë hetimet kriminale mbi krime të organizuara apo komplekse
veçanërisht kur hetimet janë nën juridiksionin e disa policive të qarqeve administrative, kur
nevojitet bashkëpunimi ndërkombëtar dhe kur mënyrat më komplekse të krimit të organizuar
janë në fokus. Kjo zyre e re ishte formuar mbi baza të vet përvojës së policisë kroate dhe
praktikave të mira të policëve nga vendet e BE – së. Me qëllim të arritjes së veprimeve me
shpejtësinë e dëshiruar në të gjitha nivelet, ndryshimet në Rregulloren e Gjykatës të adoptuara në
vitin 2008 kujdeset për formimin e departamenteve të veçanta të gjykatave në qarqe dhe komunat
e Zagrebit, Splitit, Osijekut dhe Rijekes për tu marrë ekskluzivisht me rastet që bien në
kompetencë të ZNKKO – së të ashtuquajtura gjykatat e ZNKKO – së. Veç kësaj, kushte tjera
janë parashikuar për të garantuar shtytje dhe kompaktësi për procedurat gjyqësore – kontrollet
obligative të sigurisë mbi gjykatësit në departamentet e ZNKKO – së, afatet precize për
ndërmarrjen e veprimeve të caktuara për shqyrtimin e rasteve ( p.sh. gjykatësit e ZNKKO – së
duhet ti fillojnë sesionet hetimore dhe debatet kryesore brenda shtatë ditësh pas marrjes së
padisë), konfidencialitetin e dosjeve, monitorimin statistikor të rasteve të korrupsionit etj. Me
qëllim të dhënies prioritet rasteve penale të cilat kanë të bëjnë me shkelje për korrupsion,
Rregullorja e Gjykatës ishte ndryshuar në shtator të 2008 dhe ishte krijuar një bazë e të dhënave
mbi statusin e rasteve të korrupsionit nga Gjykata Supreme e Republikës së Kroacisë. Aktivitetet
e ZNKKO fokusohen në veprimin mbi një seri të rasteve mesatare apo të nivelit të lartë të
rasteve të korrupsionit ( INDEKS, ZAGREBACKE CESTE, MAESTRO, DIJAGNOZA I dhe II,
GRUNTOVEC, dhe të tjera ). 50 Qasja proaktive e ZNKKO ishte fuqizuar, duke quar në
zbulimin dhe ndjekjen ligjore të rasteve të reja të korrupsionit apo shtrirjen e hetimeve në rastet
ekzistuese ( MAESTRO, PETZVJEDICA, GRUNTOVEC, etj.). Ndryshimet në Rregulloren e
Gjykatës kanë siguruar një veprim më të përshpejtuar të rasteve të korrupsionit që do të thotë në
fillimin e gjykimeve kryesore.51

6.6.2. Shqipëria
Situata e ``krimit të organizuar`` në Shqipëri kërkon një analizë të veçantë dhe të gjerë, duke
mbledhur argumente, fakte e prova për rrugën e zhvillimit dhe format e shfaqjes. Tendencat për
krim të organizuar janë shfaqur edhe gjatë sistemit totalitar, megjithë rrethimin dhe pamundësinë
e kalimit të kufirit, por forma të thjeshta të saj si kontrabanda, grupet kriminale të vjedhjeve e
krimeve të tjera, si dhe në disa raste edhe të organizimit nga vetë sistemi të formave të shfaqjes
së krimeve të organizuara, siç ishte rasti i kontrabandës së duhanit etj. Pas viteve 90` janë disa
faktorë që ndikuan në zhvillimin gradual të krimit të organizuar në Shqipëri, fillimisht i shfaqur
me forma të thjeshta të grupeve kriminale dhe më pas në grupe të strukturuara e të organizuara.52
Faktorët kryesorëqë studiuesit renditin për zhvillimin e kësaj forme të ashpër të kriminalitetit
janë:
-

Vendosja e kontakteve midis elementeve me tendenca kriminale shqiptare me ata të
vendeve fqinje, marrja e eksperiencës së tyre si dhe i formave të zhvillimit të këtij krimi.
Ndërgjegjësimi i pakët i komunitetit për rrezikshmërinë dhe pasojat e krimit të organizuar.
Fitimi maksimal i siguruar nëpërmjet krimit të organizuar, si dhe fitimet përrallore për një
periudhë kohe shumë të shkurtër.
Nivel i lartë varfërie pothuajse në të gjithë vendin.
Faktorë të pozicionit gjeografik të vendit në udhëkryqet midis lindjes e perëndimit.
Niveli i ulët i reagimit të institucioneve të shtetit , për të përballuar, goditur e ndërprerë
lindjen e zhvillimin e formave të krimit të organizuar në Shqipëri.
Mungesa e instrumenteve ligjore të nevojshme në luftën kundër krimit të organizuar.53

Për shkak të këtyre faktorëve, si dhe të shkaqeve të tjera, brenda një periudhe të shkurtër kohe,
Shqipëria filloi të përmendet në raportet e institucioneve ndërkombëtare si një vend burim i një
kriminaliteti të lartë. Gradualisht grupet kriminale shqiptare me kalimin e viteve u bënë
konkurrente të grupeve kriminale italiane, franceze, belge, angleze, greke etj. Krahas lindjes dhe
zhvillimit të krimit të organizuar në Shqipëri, lindi edhe reagimi i institucioneve të shtetit dhe
kryesisht i organeve të specializuara për tu vënë në dijeni si dhe goditur raste tipike të disa
formave të shfaqjes së krimit të organizuar si – trafikut të lëndëve narkotike, - trafikut të qenieve
njerëzore dhe sidomos trafikut të femrave për shfrytëzim për prostitucion, - kontrabandës si dhe
veprave të tjera penale të lidhura me trafiqe të paligjshme. Ndër kohë janë konstatuar edhe
tendenca e krijimit të organizatave kriminale me synime kriminale, të cilat filluan të kryejnë
vepra të rënda si vrasje, grabitje me armë, rrëmbime personi, deri në akte terroriste të përdorimit
të lëndëve plasëse etj. 54

Duke iu referuara përgjigjeve që autoritetet shqiptare i kanë dhënë pyetësorëve të Projektit
CARPO, rezulton se krimi i organizuar është bërë më i fuqishëm nga ditët e tij të para, duke
shfrytëzuar mundësitë e krijuara si dhe duke i pasuruar aktivitetet e veta kriminale, me: trafikun e
drogës, kontrabandën e personave, cigareve, armëve dhe mallrave të tjera, krimin ekonomik,
korrupsionin si dhe duke fuqizuar lidhjet me jashtë. Këto zhvillime janë përshpejtuar edhe më
shum, nga prania e koncepteve dhe mentaliteteve të vjetra siç janë burokracia, apatia,
përzgjedhja dhe punësimi në pozicionet e administrates publike mbi bazën e kritereve politike
dhe korruptive, të cilat përbëjnë nxitje për krimin e organizuar dhe korrupsionin.55

6.6.3. Serbia

Krimi i organizuar në këtë shtet është i pranishëm në të dyja format e tij ``klasike``, si krim i
dhunshëm, kontrabandimi i narkotikëve, vjedhja e makinave, etj, por gjithashtu edhe në formën e
``re``, të organizuar si krim i ``jakës së bardhë`` lidhur me shpërdorimet e privatizimit, shmangia
nga tatimet ose shpërdorimi i burimeve publike. Element domethënës që ka ndikim në nivelin e
krimit të organizuar është statusi i vendit transit për disa tipe të veprimtarisë kriminale. Faktor
tjetër i rëndësishëm është bashkëpunimi rajonal dhe ndër – shtetëror i grupeve të organizuara
kriminale. Që nga viti 2003 dhe vrasja e Kryeministrit Zoran Djindjic, nga një grup i organizuar
kriminal, Serbia ka ndërtuar kornizë të fortë ligjore dhe institucionale për ta luftuar krimin e
organizuar, që përfshin organet e veçanta të krijuara ( prokuroria, gjykatat, njësitë policore ),
mundësinë për të përdorur teknika të veçanta hetimi me qëllim të luftimit të krimit të organizuar
dhe mundësia e dhënies së statusit të dëshmitarit bashkëpunues anëtarit të grupit të organizuar
kriminal. 56
-

Drogat e paligjshme – Në vijën e parë, Serbia është një ``vend transit`` klasik, - disa herë
dhe një ``vend i përkohshëm destinacion``, - por po shëndrrohet gjithnjë e më shumë në
një vend destinacion, veçanërisht për tregjet e marijuanës dhe drogave sintetike që kanë
ardhur në rritje. Duke pasur parasysh pozicionin gjeografik, krimi i organizuar për trafikun
e drogës është momentalisht një nga format më të rrezikshme të krimit të organizuar në
Serbi dhe është i përqëndruar në qytetet më të mëdha të vendit, si Beogradi, Novi Sadi,
Nishi, Kragujevaci, në të cilat autoritetet e zbatimit të ligjit mund të bënin edhe
sekuestrimet më të mëdha.57

-

Trafikimi i qenieve njerëzore – Për shkak të pozicionit gjeografik të Serbisë, faktorëve
të saj ekonomik, sidomos varfërisë dhe papunësisë, grupeve sociale të veçuara (Roma),
etj., Serbia duket të shërbejë kryesisht si një vend transit dhe me destinacion të
përkohshëm për qytetarët e Rumanisë, Bullgarisë, Ukrainës dhe Moldovës. Për sa i përket
trafikimit të fëmijëve, kryesisht romëve, Serbia është një vend origjine. Për sa i përket
trafikimit të meshkujve për shfrytëzim krahu pune, Serbia është kryesisht një vend transit ,
por po shëndrrohet gjithnjë e më shumë në një vend origjine.58

6.6.4. Bullagria
Legjislacioni kundër krimit të organizuar dhe pasurive të fituara në mënyrë të paligjshme,
rregullohet në detaje me disa ligje. Këto ligje po zgjerohen dhe përmirësohen vazhdimisht.
Kompeteca e institucioneve që luftojnë këto dukuri negative përcaktohen plotësisht dhe ekziston
ndarje e qartë ndërmjet përgjegjësive dhe detyrimeve të tyre. Problemi në këtë vend është se
ligjet nuk zbatohen majftueshëm në praktikë. Ka shumë arsye për këtë – mungesa e burimeve
financiare dhe të tjera, mungesa e motivimit, numri i vogel i krimeve të zbuluara, etj.59

VII. DËMET E SHKAKTUARA NGA KRIMI I ORGANIZUAR

Dëmet e shkaktuara nga krimi i organizuar janë shumë më të mëdha se dëmet e krijuara nga
fromat e tjera të kriminalitetit. Sipas informatave të marra nga hulumtimi i kryer i një grupi
mbikëqyrës me seli në Uashington, të quajtur ``Integriteti financiar global`` (IFG), vendet në
zhvillim, në dhjetë vitet e fundit, për shkak të parave ``të pista`` të fituara nga veprimtaria
kriminale, kanë pësuar një humbje prej reth 6 trilionë dollarësh. Po kështu, në vitin 2010, edhe në
Kinë përmendet një shifër prej rreth gjysmës së një shume prej 858.8 miliardë dollarësh, të
fituara nëpërmjet korrupsionit të prejardhura nga vendet në zhvillim, e që janë derdhur në shtetet
që paraqesin ``parajsë tatimore`` si dhe në bankat perëndimore. Sipas tyre, qarkullimi i ``parave
të pista``, prej vitit 2009 deri në vitin 2010, ëstë shtuar për 11%38. Krimi i organizuar, sidomos
format e posaçme të tij, u shkaktojnë pasoja sociale të drejtpërdrejta edhe personave që janë
viktimë e këtij lloj kriminaliteti. Rastet e tilla më së miri manifestohen të falsifikimet e parave,
tregtia me njerëz etj. Prandaj themi se krimi i organizuar shkakton pasoja të mëdha sociale dhe
ekonomike në mbarë shoqërinë, e sidomos për kategoritë e veçanta të qytetarëve, të cilët
drejtpërsëdrejti janë të goditur nga veprimet kriminale. Krimi i organizuar, siç u tha dhe më lartë,
e parandalon zhvillimin dhe prosperitetin ekonomik si dhe rritjen e buxhetit të shtetit, shuma e të
cilit në shumë vende të botës është nën nivelin e duhur, që ka për pasojë rrezikimin e
ekzistencës së tyre si dhe të ekzistencës së qytetarëve të atyre vendeve. Përveç pasojave sociale
dhe ekonomike të lartëpërmendura, krimi i organizuar shkakton edhe pasoja të mëdha politike.
Ky lloj kriminaliteti është i lidhur ngushtë me ekonominë, me biznesin, me jetën politike etj.,
kështu që në rastet e caktuara, kryerësit mund të ndikojnë në rrjedhën e proceseve politike. Ata
kanë aftësi të jashtëzakonshme për t`u lidhur me organet më të larta të pushtetit, me figurat
kryesore të partive politike si dhe me qarqet e biznesit. Një gjë të këtillë më së miri e ilustrojnë
krizat e thella ekonomike që i përjetojnë disa pushtete dhe qeveri në botë, me çrast vërehen një
varg hetimesh penale dhe procedurash gjyqësore që zhvillohen kundër personave dhe
udhëheqësve përgjegjës të dikurshëm, por edhe kundër njerëzve që janë në pushtet, për të cilët ka
prova se e kanë keqpërdorur pozitën e vet që u është besuar. Në të vërtetë, për personat në fjalë,
dyshohet me arsye se kanë marrë pjesë në transaksione të ndaluara dhe kriminale, për përfitim
personal apo të grupit.60

7.1.

Opinioni publik dhe skandalet në fushën e krimit të organizuar

Shpesh ndodh të jemi dëshmitar të rasteve kur opinioni publik vërshohet nga informatat që flasin
për skandalet dhe afera nga më të ndryshmet. Ka pasur prova për lidhjet e ngushta të
personaliteteve të qarqeve të larta të pushtetit me grupet dhe me organizatat kriminale. Kjo
gjendje e vështirëson dukshëm luftën kundër krimit, për arsye se publiku është i bindur se tërë
elita që është në pushtet, në njëfarë mënyre është e implikuar ``deri në fyt`` në veprimtari të
këtilla kriminale. Pikërisht për këtë arsye konsiderohet se është shumë vështirë të luftohet dhe të
eliminohet ky lloj kriminaliteti ngase organet dhe institucionet, të cilat në bazë të kushtetutës dhe
ligjeve kanë kompetencë të luftojnë kundër krimit të organizuar, në njëfarë mënyre janë të
përfshirë në aktivitete kriminale. E tërë kjo shkakton tronditje sociale dhe kriza të ndryshme në
vende të ndryshme të botës. Pikërisht për këtë arsye, shtete dhe regjime të caktuara vazhdimisht
ballafaqohen me kriza politike dhe shoqërore, gjë e cila shkon në favor të krimit të organizuar.
Krizat qeveritare që kohët e fundit e tronditën skenën politike në Kosovë, shkaktuan dilema të
ndryshme te qytetarët e rëndomtë për implikimin e mundshëm të institucioneve të caktuara dhe
të udhëheqësve politikë të caktuar në krimin e organizuar. Dëmet që i kanosen vendit janë të
pariparueshme dhe kanë përmasa të gjera. Po qe se krizat e tilla thellohen dhe pengohen hetimet
që do të kontribuonin në zbardhjen e lidhjeve të personave publikë me format e caktuara të
krimit të organizuar, kjo do të ndikonte negativisht në rrjedhat politike të Kosovës, në zhvillimin
ekonomik të saj dhe në zbatimin e reformave politike dhe institucionale, duke qenë pengesë dhe
duke paraqitur vështirësi edhe për integrimin e vendit në organizatat dhe institucionet
ndërkombëtare.61

7.2.

Pasojat psikologjike të krimit të organizuar

Përveç pasojave socio – ekonomike dhe politike, krimi i organizuar shkakton edhe pasoja
psikologjike. Fakti se ky lloj kriminaliteti arrin të depërtojë dhe të lidhet me qaret e larta të
pushtetit, krijon përshtypje në opinionin publik se ai është i pathyeshëm. Këto dukuri shkaktojnë
efekt psikologjik negativ në mesin e qytetarëve , për arsye se përkundër ekzistimit të provave të
pamohueshme për kryerje të veprave penale, personat e tillë kurrë nuk janë nxjerrë para
drejtësisë. 62 Krimi i organizuar, siç u tha më sipër, e ul besimin e qytetarëve ndaj organeve

shtetërore, e zvogëlon interesimin për investime ekonomike apo për investime të ndonjë natyre
tjetër, e ul pjesëmarrjen e qytetarëve në zgjedhje si dhe në procese të tjera politike. 63

VIII. KONKLUZIONE

Gjatë shtjellimit të këtij punimi dhe në bazë të analizave konkludoj se:
Krimi i organizuar është një dukuri e cila ka prekur njerëzimin qysh në kohërat më të hershme në
mënyra të ndryshme. Krimi i organizuar mund të përkufizohet si një dukuri shumë negative, e
cila i sjell dëme shumë të mëdha personave të cilët bien pre e kësaj dukurie. Grupet e
organizuara kriminale, përfaqësojnë një grup të përbërë nga dy ose më shumë persona të cilët i
përkasin të njëjtit grup kriminal, e të cilët i bashkon një qëllim i vetëm `` shkaktimi i dëmit
personave dhe fitimi i dobisë pasurore nga keqtrajtimi i po këtyre personave``. Krimi i
organizuar është i pranishëm në të gjitha vende e botës, diku më shumë e diku më pak.
Në ditët e sotme krimi i organizuar po zë një vend shumë të rëndësishëm në mesin e shoqërisë,
dhe pothuajse nuk kalon një ditë pa e dëgjuar këtë term në media apo në shoqëri. Rrugët
Ballkanike janë shëndrruar në rrugë kryesore nëpërmjet të cilave drogat e ndryshme po shkojnë
drejt BE – së. Gjihashtu një zhvillim të dukshëm ka marrur edhe krimi ekonomik i cili po ndikon
serizosiht dhe shumë negativisht në të gjitha vendet.
Diçka shumë shqetësuese, e që vlen të përmendet është së kjo formë e krimit ka futur nën
kthetrat e saj edhe Institucionet Përgjegjëse për ruajtjen e paqes dhe sigurisë së vendit. Kjo
nënkupton që pre e këtij krimi janë bërë edhe instancat që e kanë për detyrë ta parandalojnë këtë
dukuri. Mirëpo për shkak të `` syrit të etur`` për përfitime të paligjshme të parasë, kjo dukuri ka
verbuar këta persona.
Qytetarët janë ata që pësojnë më së shumti? Po është e vërtetë që qytetarët e sidomos të rinjtë
janë ata që pësojnë më së shumti, për arsye se ata janë gjithmonë në rrjedha përmes mediave për
ndodhitë dhe zhvillimet në vendin e tyre, dhe ata gjithmonë ballafaqohen me informacionet që
tani janë bërë të zakonshme `` Gjykatë e korruptuar``, ``Polic i korruptuar``, ``Politikan i
korruptuar``, ``Prokuror i korruptuar``.
Kjo gjendje është me të vërtetë shqetësuese dhe shkakton dëme të mëdha materiale dhe
psikologjike, për ata fatkeq që janë ``gjah`` i kësaj dukurie.

